
UDK: 619:636:616
SOG*IN SIGIRLARDA JIGAR PATOLOGIYASINING
TARQALISH HOLATI VA SABABLARI

P.Xasanova, igtidorli talaba;
N.B.Ro‘ziqulov, ilmiy rahbar, dotsent
Samargand davlat veterinariya meditsinasi,
chorvachilik va biotexnologiyalar universiteti

Mavzuning dolzarbligi. Respublikamizda chorvachilikni jadal rivojlantirish
asosida aholining chorvachilik mahsulotlariga bo‘lgan talabini gondirishni yanada
yaxshilashga garatilgan agrar islohatlarning amalga oshirilishida, xususan O‘zbekiston
Respublikasi Prezidenti Sh.M.Mirziyoyev tomonidan 2017-yil 16-martda gabul
gilingan PQ-4841-sonli «Chorvachilikda igtisodiy islohotlarni chuqurlashtirishga doir
qo‘shimcha chora-tadbirlar to‘g‘risida»gi  qarorining 1ijrosini ta’minlashda,
shuningdek, ichki bozorni sifatli va yetarli miqdordagi chorvachilik mahsulotlari bilan
to‘ldirish va ozig-ovqat xavfsizligini ta’minlashda yosh chorva mollarining modda
almashinuvi buzilishi kasalliklari asosiy to‘siglardan biri hisoblanadi.

Tadgigot natijalari. Keyingi yillarda bo‘rdogilangan holda va majburan
so‘yilgan qoramollarda jigar xom ashyosining iste’mol uchun yaroqsizlik darajasi
uzluksiz ravishda oshib bormoqda.

Ushbu holatning Respublikamiz xo‘jaliklarida aniq tarqalish darajasi va asosiy
sabablarini aniqlash maqgsadida Samarqand viloyatining Pastdarg‘om tumanidagi
qushxonalar va shaxsiy go‘sht dukonlari sharoitida so‘yilgan 112 dona sog‘in sigir
jigari organoleptik tekshirishlardan o‘tkazildi. Tadqiqot natijalari shuni ko‘rsatdiki,
tekshirilgan 112 dona sigir jigaridan 61 tasi (54,6 %)da har xil patologik o‘zgarishlar
kuzatildi. Shulardan 25 tasi (22,2 %)da gepatoz, 12 tasi (10,7 %)da sirroz, 11 tasi (9,8
%)da gepatoz va sirrozning aralash buzilishlari, 8 tasi (7,45 %)da exinokokkoz va 5
tasi (4,45 %)da absess gayd etildi.

Demak, sog‘in sigirlarda jigar kasalliklari orasida eng asosiy o‘rinni gepatoz (jigar
distrofiyasi) egallaydi va ushbu kasallik bilan sog‘in sigirlarning kasallanish darajasi
o‘rtacha 29,7-32,7 foizni tashkil etadi.

Kasallik sabablarini aniglash maqgsadida tumandagi «Mustaqillik» va «Do‘stlik»
fermerlar uyushmalariga qarashli qoramolchilik fermer xo‘jaliklari sharoitidagi sog‘in
sigirlar ratsionlari chuqur tahlil gilindi. Tekshirish natijalari shuni ko‘rsatdiki, silos-
kinsentrat tipiga asoslangan oziqlantirish sharoitidagi sog‘in sigirlar ratsionining
hazmlanuvchi protein bilan ta’minlanish darajasi o‘rtacha 90 foizni, qand bilan — 50,8

foiz, fosfor bilan — 80 foiz va kalsiy bilan ta’minlanish darajasi — 130 foizni, undagi
gand-protein nisbati 0,43, kalsiy-fosfor nisbati esa 2,3 ni tashkil etadi.

Xuddi shuningdek, dag‘al xashak-konsentrat tipiga asoslangan oziglantirish
sharoitidagi sog‘in sigirlar ratsionining hazmlanuvchi protein bilan ta’minlanish
darajasi o‘rtacha 75-80 foiz, gand bilan - 60,1-65,1 foiz, fosfor bilan 67,1-74,2 foiz va
kalsiy bilan ta’minlanish darajasi 125,8-138 foizni, undagi gand-protein nisbati 0,5-
0,6, kalsiy-fosfor nisbati esa 2,65-2,7 ni tashkil etdi.

Xulosa.

1. Samarqand viloyati sharoitidagi sog‘in sigirlarning jigar distrofiyasi kasalligi
bilan kasallanish darajasi o‘rtacha 29,7-32,7 foizni tashkil etadi va kasallik ogibatida
xo‘jaliklar katta iqtisodiy zarar ko radi.

2. Silos-konsentrat va dag‘al xashak-konsentrat tiplariga asoslangan oziglantirish
sharoitlaridagi sog‘in sigirlarning jigar distrafiyasi kasalligi bilan kasallanishining
asosly sababi ratsionning hazmlanuvchi protein, gand va fosfor bilan ta’minlanish
darajasining pastligi, undagi kalsiy miqgdorining ortigchaligi, gand-protein nisbatining
0,43-0,6 dan past, kalsiy-fosfor nisbatining esa 2,3-2,7 dan yuqori bo‘lishi hisoblanadi.

